
কলিকাতা কল্পলতা
-
ইং ১৭৯৩ অব্দে পাদ্রীজ ঔরেন সাহেবের উদ্যোগে নেটিভ
হাসপাতাল নামক এদেশীয় লােকের চিকিৎসালয় সংস্থাপিত হয়।
ইহাতে দেশ বিদেশবাসী বহু লােক প্রচুর দান করেন। লর্ড
কর্ণওয়ালিশ,চীৎপুরের নবাবও ঠাকুর গােষ্ঠী বিশিষ্টরূপ অর্থানুকূল্য
করিয়াছিলেন। পূৰ্বেইহাচীৎপুর রােডের ধারেই ছিল—তদনন্তর
ইং ১৭৯৮ অব্দে কাৰ্যনিৰ্বাহকগণ ধৰ্ম্মতলায় ভূমিকক্ৰয়পূর্বক
বর্তমান বাটী নির্মাণ করেন।
কলিকাতানগরের শােভা প্রতিভার গৰ্ব্বস্থল চৌরঙ্গীদর্শনে সদ্য
আগত বিদেশীয় লােকেরা চমৎকৃত হন, কিন্তু একশত বৎসর পূর্বে
এই চৌরঙ্গী ভয়ানকহিংস্র পশ্বাদির বসতিস্থলী ছিল। এইক্ষণে এই
নগরে একবর্ষীয়সী বিবিবর্তমান আছেন যিনি চৌরঙ্গীতে দুইটিমাত্র
বাটী দেখিয়াছিলেন। তাহার একখানি বাটীতে স্যর ইলাইজাইম্পি
সাহেব বাস করিতেন। ঐ বাটীতে এখন ক্যাথেলিক ধর্মাবলম্বিনী
কৌমার ব্রতধারিণীগণ অবস্থান করিতেছেন। যে স্থানে ইহাদিগের
ভজনালয় রহিয়াছে, ঐখানে পূৰ্ব্বে ঘােলতালাও নামে এক পুষ্করিণী
ছিল। ইম্পি সাহেবের পার্ক অর্থাৎ মৃগালয় মিডিলটন ষ্ট্রীট হইতে
আরম্ভ হইয়া পার্ক স্ট্রীট পৰ্য্যন্ত বিস্তীর্ণ ও তন্মধ্যবর্তী পথের দুই
পার্শ্বেবৃক্ষশ্রেণীসুশােভিত ছিল। সেকালে চৌরঙ্গীতে দস্যুভয় প্রযুক্ত
ইম্পি সাহেবের বাটী সিপাহীর প্রহরায় থাকিত। চৌরঙ্গীর দ্বিতীয়
বাটীতে এক্ষণে সেন্ট পলস্নামক বিদ্যালয় সংস্থাপিত রহিয়াছে।
উডস্ট্রীট নামকবপার্শ্বেপূৰ্ব্বে যে বাটীতে চক্ষুর চিকিৎসালয়
ছিল, ঐ বাটীতে কর্ণেল স্টুয়ার্ট বাস করিতেন। ইহাকে সকলে

